
«_____» _______________ 2013թ. N____-Ա
"ՄԵՂՐՈՒ ՏԱՐԱԾԱՇՐՋԱՆԱՅԻՆ ԲԺՇԿԱԿԱՆ ԿԵՆՏՐՈՆ" ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ  ՄԱUԻՆ
          Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 36-րդ հոդվածի, 43-րդ հոդվածի 3-րդ մասի, 67-րդ և 68-րդ հոդվածների  դրույթներով՝ Հայաստանի Հանրապետության կառավարությունը ո ր ո շ ու մ է.
1. Հիմք ընդունելով «Մեղրու տարածաշրջանային բժշկական կենտրոն» փակ բաժնետիրական ընկերության 2012 թվականի ֆինանսական արդյունքները`  բաժնետոմսերի անվանական արժեքի փոքրացման եղանակով «Մեղրու տարածաշրջանային բժշկական կենտրոն» փակ բաժնետիրական ընկերության կանոնադրական կապիտալը նվազեցնել 37952 հազ. դրամով` այն համապատասխանեցնելով 2012 թվականի տարեվերջի դրությամբ ընկերության զուտ ակտիվների արժեքին, որը կազմել է 42048 հազ. դրամ:

2.  Սահմանել «Մեղրու տարածաշրջանային բժշկական կենտրոն» փակ բաժնետիրական ընկերության  կանոնադրական կապիտալը 42048 հազ. դրամ, որը բաժանված է 8000 հատ հասարակ (սովորական) բաժնետոմսի, յուրաքանչյուրը 5256 դրամ անվանական արժեքով: 

3. Հայաստանի Հանրապետության Սյունիքի մարզպետին` Հայաստանի Հանրապետության օրենսդրությամբ սահմանված կարգով ապահովել «Մեղրու տարածաշրջանային բժշկական կենտրոն» փակ բաժնետիրական ընկերության կանոնադրական կապիտալի նվազեցման վերաբերյալ կանոնադրությունում համապատասխան փոփոխության կատարումը և դրա պետական գրանցումը:

      Հայաստանի Հանրապետության
   վարչապետ






Տ.  Սարգսյան
                                              ՏԵՂԵԿԱՆՔ --ՀԻՄՆԱՎՈՐՈՒՄ
«Մեղրու տարածաշրջանային բժշկական կենտրոն»  փակ բաժնետիրական ընկերության կանոնադրական կապիտալը նվազեցնելու մասին» ՀՀ կառավարության որոշման նախագծի վերաբերյալ
	1.
	Անհրաժեշտությունը

	
	       «Բաժնետիրական ընկերությունների մասին» ՀՀ օրենքի 43-րդ հոդվածի 3-րդ կետի դրույթի համաձայն, եթե երկրորդ և յուրաքանչյուր հաջորդ ֆինանսական տարվա արդյունքներով ընկերության զուտ ակտիվների արժեքը փոքր է կանոնադրական կապիտալից, ապա ընկերությունը պարտավոր է հայտարարել և սահմանված կարգով գրանցել իր կանոնադրական կապիտալի նվազեցումը:

Սույն որոշման նախագծի ընդունման անհրաժեշտությունը պայմանավորված է նրանով, որ «Բաժնետիրական ընկերությունների մասին» ՀՀ օրենքի 67-րդ հոդվածի 1-ին կետի «ը» ենթակետի և 68-րդ հոդվածի 7-րդ կետի դրույթների համաձայն՝ պետությանը պատկանող բաժնետոմսերով ընկերության կանոնադրական կապիտալի չափի նվազեցումը կարող է կատարվել միայն ՀՀ կառավարության կողմից համապատասխան որոշման ընդունման դեպքում: Ընկերության կանոնադրության 4.3-րդ կետի 6-րդ ենթակետի բ) մասի երկրորդ կետով սահմավված է, որ ընկերության կանոնադրական կապիտալի չափի փոքրացումը կարող է կատարվել բաժնետոմսերի ընդհանուր քանակի կրճատմամբ, այդ թվում՝ օրենքով նախատեսված դեպքերում դրանց մի մասի ձեռք բերմանբ կամ մարմամբ ինչն ապահովում է <<Բաժնետիրական ընկերությունների մասին>> ՀՀ օրենքի 36-րդ հոդվածի պահանջը: 



	2.
	Ընթացիկ իրավիճակը և խնդիրները

	
	       2012թ. ֆինանսական տարվա արդյունքներով՝ 01.01.2013թ. դրությամբ «Մեղրու տարածաշրջանային բժշկական կենտրոն» ՓԲԸ-ի զուտ ակտիվների արժեքը (որը կազմել է՝ 42 047.6 հազ. դրամ) փոքր է եղել ընկերության կանոնադրական կապիտալի մեծությունից (80 000  հազ. դրամ):

       ՀՀ Կառավարության 2009թ սեպտեմբերի 17-ի «ՀՀ կառավարության 2006թ նոյեմբերի 2-ի N 1911-Ն որոշման մեջ փոփոխություններ և լրացումներ կատարելու մասին» N1052-Ն որոշմամբ ստեղծվել է 100% պետական մասնակցությամբ «Մեղրու տարածաշրջանային բժշկական կենտրոն» փակ բաժնետիրական ընկերությունը` «Մեղրու բժշկական կենտրոն» ՓԲԸ-ի և «Ագարակի հիվանդանոց» ՓԲԸ-ի միաձուլման ձևով: Ընդհանուր կուտակված վնասը կազմում է 37952.4 հազ.դրամ, որից 36611.4 հազ.դրամը միաձուլված «Մեղրու բժշկական կենտրոն» ՓԲԸ-ի տարիների ընթացքում կուտակված վնասների հանրագումարն է, իսկ 1341.0 հազ.դրամ բացասական էմիսիոն եկամուտը՝ միաձուլման ժամանակ բաժնետոմսերի վերաթողարկման արդյունքն է:  Ընկերությունը 2010, 2011 և 2012 թվականների ընթացքում իրականացրել է տնտեսական գործունեություն  և աշխատել շահույթով:

	3.
	Տվյալ բնագավառում իրականացվող քաղաքականությունը

	
	        Որոշման նախագծի ընդունման արդյունքում տվյալ ոլորտում իրականացվող քաղաքականության փոփոխություն չի նախատեսվում

	4.
	Կարգավորման նպատակը և բնույթը

	
	      Սույն որոշման նախագծի ընդունման նպատակը գործող օրենսդրության պահանջների՝ ՀՀ քաղաքացիական օրենսգրքի 111-րդ հոդվածի 5-րդ կետի և «Բաժնետիրական ընկերությունների մասին» ՀՀ օրենքի 43-րդ հոդվածի 3-րդ կետի դրույթների կատարման ապահովումն է:   

	5.
	Նախագծի մշակման գործընթացում ներգրավված ինստիտուտները և անձիք   

	
	      Հայաստանի Հանրապետության  Սյունիքի մարզպետարանի աշխատակազմ:

	6.
	Ակնկալվող արդյունքը

	
	       Սահմանված կարգով ապահովել «Մեղրու տարածաշրջանային բժշկական կենտրոն» ՓԲԸ-ի կանոնադրական կապիտալի նվազեցման և կանոնադրությունում համապատասխան փոփոխության կատարման գրանցումը:

	7.
	Պետական բյուջեում կամ տեղական ինքնակառավարման մարմիների բյուջեների վրա ազդեցությունը 

	
	        Նախագծի ընդունումը պետական կամ տեղական ինքնակառավարման մարմիների բյուջեների վրա ազդեցություն չի ունենա

	8.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	8.1
	Այլ իրավական ակտերում փոփոխությունների և/կամ լրացումների անհրաժեշտություն

	
	   Նախագծի ըվդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում

	8.2
	Միջազգային պայմանագրերով ստանձնած պարտավորությունների հետ համապատասխանությունը

	
	   Նախագծի ընդունման կապակցությամբ միջազգային պայմանագրերով ստանձնած պարտավորություններ չկան

	8.3
	Այլ տեղեկություններ (եթե այդպիսիք առկա են)

	
	-


ԱՄՓՈՓԱԹԵՐԹ
«ՄԵՂՐՈՒ ՏԱՐԱԾԱՇՐՋԱՆԱՅԻՆ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆՎԱԶԵՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարության 07.05.2013թ. թիվ 1/5.1-5/6196-13 գրություն
	Առաջարկվել է ՀՀ կառավարու​թյան որոշման նախա​գծի վերնագիրը համա​պատասխանեցնել «Իրա​վական ակտերի մասին» ՀՀ օրենքի 40-րդ հոդվածի 3-րդ մասի պա​հանջին, համաձայն որի` իրավական ակտի վերնագիրը գրվում է մեծատառերով:


	Ընդունվել է:

	ՀՀ առողջապահության նախարարության 13.05.2013թ. թիվ ԴԴ/06.1/5280-13 գրություն
	Դիտողություններ և առաջարկություններ չունի
	Ընդունվել է ի գիտություն:

	ՀՀ արդարադատության նախարարության 17.07.13թ. թիվ 02/4152-13 գրություն
	Դիտողություններ և առաջարկություններ չունի
	Ընդունվել Է ի գիտություն:




